
Abstrak: Penulis cuba membincangkan dan memperkenalkan sebuah kitab 

jawi iaitu Kitab al-Yawaqit wa al-Jawahir fi 'Uqubah Ahli al-Kabair, yang 

dikarang oleh Muhammad Ali Bin Abdul Rasyid Bin Abdullah al-Jawi al-

Qadhi al-Sambawi ditulis sekitar kurun ke 19 Masihi. Kitab ini dianggap 

penting dan telah digunakan secara meluas sebagai bahan pembelajaran 

samada di masjid-masjid dan di sekolah-sekolah pondak. Kandungannya 

terdapat banyak hadith-hadith yang berbentuk galakan melakukan kebaikan 

dan amaran daripada kejahatan. Ia mengandungi 12 bab dimulakan dengan 

bab ancaman sesiapa yang meninggalkan sembahyang dan diakhiri dengan 

bab sifat syurga dan ahlinya. Berdasarkan kajian didapati kitab ini 

mempunyai kebaikan dan kekurangannya, hadith-hadith di dalamnya 

terdapat berbagai status ada sahih, hasan, dhaif dan maudu'. Kajian ini 

berbentuk kajian  perpustakaan. Penulis membataskan kajian terhadap 

hadith yang berstatus maudu’ di dalamnya, jumlah keseluruhan hadith 

dalam kitab ini adalah 87 hadith dan hasil kajian mendapati sejumlah hadith 

maudu’telah ditemui iaitu sebanyak 32 hadith maudhu’.  

 

Kata kunci: Hadith Maudhu’,  Kitab Jawi, Sekolah Pondok, al-Yawaqit 

 

Abstract: The author discusses and introduces a jawi book, Kitab al-

Yawaqit wa al-Jawahir fiqub al-Kabair, written by Muhammad Ali bin 

Abdul Rasyid bin Abdullah al-Jawi al-Qadhi al-Sambawi in the 19 AD. 

This book is considered important and has been widely used as a learning 

material in mosques and traditional schools. It contains many hadiths in the 

form of encouragement to do good and warn of evil doings. It has 12 

chapters beginning with the chapter of the threat of those who abandon the 

Prayer and end with the chapters of heaven and its members. This study is a 

library study. This study found that this book has its advantages and 

disadvantages. The hadiths are categorised into authentic, hasan, dhaif and 

maudu'. The author limits the study to hadith maudu'. Out of 87 hadith, it is 

found that the number of hadith maudu' is 32 hadith.  
 

Keywords: false hadith, jawi book, traditional school, al-Yawaqit, al-

Sambawi 

Pendahuluan 

Alhamdulillah segala pujian bagi Allah SWT. 

Selawat dan salam ke atas junjungan besar Nabi 

Muhammad SAW. Kedatangan Islam ke Alam Melayu 

telah memberi kesan yang besar terhadap kebudayaan, 

pendidikan, pemikiran, kepercayaan dan sebagainya ke 

atas penduduknya. Islam telah menjadi asas pegangan 

hidup mereka setelah sekian lama berpegang dengan 

taqlid hindu, budha dan kepercayaan animisme.   

Daripada perkembangan ajaran Islam tersebut, 

dapat dilihat kesan besarnya ialah dalam bidang 

pendidikan dan perkembangan keilmuan di seluruh Alam 

Melayu, seperti lahirnya pusat-pusat pengajian, 

berkembangnya kegiatan penulisan dan munculnya 

tokoh-tokoh ilmuan Islam. 

Perkembangan kegiatan penulisan telah berlaku 

dengan pesat lebih-lebih lagi pada kurun ke 18 dan 

seterusnya, yang mana penulisan jawi telah memainkan 

peranannya dalam menyebarkan ilmu pengetahuan 

termasuk ilmu-ilmu berbentuk tradisi Islam seperti 

tasawuf, fiqh, hadith, tafsir, tajwid, tauhid, akhlak, faraid 

dan sebagainya, ia dikenali sebagai kitab kuning tersebar 

di seluruh Alam Melayu seperti Pattani, Acheh, 

Kelantan, Johor, Terengganu, Berunai, Kalimantan dan 

sebagainya. 

Kitab-kitab jawi yang tersebar ini umpamanya 

kitab Al-Mawahib Al-Makkiyah Fi Tajwid Al-Adabiyah 

oleh Al-Syaikh Abdul Qadir Bin Abdul Rahman Al-

Fatani, kitab Kasyfu Al-Ghummah oleh Al-Syaikh Daud 

Bin Abdullah Al-Fatani, kitab Tanbih Al-Ghafilin oleh 

Al-Syaikh Abdullah Bin Abdul Mubin, kitab ‘Aqidah Al-

Najin Fi ‘Ilmi Usul Al-Din oleh Al-Syaikh Zainul Abidin 

Bin Muhammad Al-Fatani, kitab Al-Jawhar Al-Mawhub 

Wa Munabbihat Al-Qulub oleh Al-Syaikh Ali Kutan, 

kitab  Miftah Al-Jannah Fi Ilmi Usul Al-Din oleh Al-

Syaikh Muhammad Taib Ibn Mas’ud Al-Banjari dan 

lain-lain lagi. 

Contoh kitab-kitab yang tersebar di Alam 

Melayu yang merupakan kitab penting dan terkenal ialah 

kitab Al-Yawaqit Wa Al-Jawahir Fi ‘Uqubati Ahli Al-

Kabair oleh Al-Syaikh Muhammad Ali Bin Abdul 

Rasyid Al-Sambawi. Kitab ini akan penulis jelaskan dan 

perkenalkan dengan lebih terperinci, tentang pengenalan 

pengarangnya, pengenalan tentang kitab, kelebihan dan 

kekurangannya dan beberapa contoh hadith maudhu’ 

yang terdapat di dalamnya. 

Pengarang Kitab Al-Yawaqit Wa Al-Jawahir 

Fi ‘Uqubati Ahli Al-Kabair 

Pengarang kitab ini ialah Al-Syaikh 

Muhammad ‘Ali Bin Abdul Rasyid Bin Abdullah Al-

Qadhi Al-Jawi Al-Sumbawi. Beliau berasal daripada 

wilayah Sumbawa yang terletak di Kalimantan 

Indonesia. Beliau sezaman dengan Al-Syaikh Daud Bin 

Abdullah Fatani, mereka berdua seguru dalam menerima 

tarikat Al-Syazaliyah dan beliau berbaiah sekali dengan 

Al-Syaikh Muhammad Salih Bin Ibrahim Al-Rais (1187-

1240 H). Tarikh kelahiran dan kewafatan beliau setakat 

ini belum dapat dikesani1. 

Pengenalan Kitab Al-Yawaqit Wa Al-Jawahir 

Fi ‘Uqubati Ahli Al-Kabair   

Kitab ini telah ditulis pada tahun 1243 H. Di 

dalamnya dimuatkan hadith-hadith yang berkaitan 

dengan amaran keras terhadap sesiapa yang melakukan 

dosa-dosa besar dan juga galakan melakukan amalan-

amalan kebajikan. Kitab Al-Yawaqit Wa Al-Jawahir Fi 

‘Uqubati Ahli Al-Kabair ini sebagaimana yang 

disebutkan oleh pengarang pada bahagian 

pendahuluannya merupakan hasil terjemahannya 

daripada kitab arab yang ditulis oleh Al-Syaikh Abdul 

Wahab Al-Syakrani, Al-Syaikh Muhammad Ali Abdul 

Rasyid menterjemahkannya daripada bahasa arab kepada 

bahasa melayu. Penulis telah meneliti kitab yang ditulis 

oleh Al-Syakrani ini dan didapati ia bukanlah kitab yang 

berkaitan dengan hadith seperti mana Kitab Al-Yawaqit 

Wa Al-Jawahir Fi ‘Uqubati Ahli Al-Kabair yang ditulis 

oleh Al-Syaikh Muhammad Ali Bin Abdul Rasyid. 

Tetapi ia adalah kitab aqidah dan tauhid. 

Terkandung di dalam Al-Yawaqit Wa Al-

Jawahir Fi ‘Uqubati Ahli Al-Kabair lebih kurang 87 

buah hadith yang diterjemahkan ke dalam bahasa 

Melayu kebanyakannya tanpa dinyatakan lafaz dan 

matan arabnya, juga tidak dinyatakan sanadnya. 

Terkandung dalamnya sebanyak 12 bab iaitu seperti 

berikut:- 

Bab pertama balasan sesiapa yang 

meninggalkan solat. Bab kedua balasan menderhakai 

kedua ibu bapa. Bab ketiga balasan peminum arak. Bab 

keempat balasan penzina. Bab kelima balasan peliwat. 

Bab keenam balasan memakan riba. Bab ketujuh balasan 

meratapi dan pahala kesabaran bala. Bab kelapan balasan 

yang enggan menunaikan zakat. Bab kesembilan balasan 

kepada pemutus silaturrahim. Bab kesepuluh 

menerangkan hak isteri keatas suaminya. Bab kesebelas 

huru hara hari Qiamat. Bab kedua belas menerangkan 

sifat syurga dan neraka. 

Kitab ini telah dicetak oleh beberapa buah pusat 

percetakan iaitu 1) Maktabah Al-Maarif  Sungai Pinang 

Road P.Pinang, tidak dinyatakan tarikhnya. 2) Maktabah 

Isa Al-Babi Al-Halabi Kahirah Mesir, tidak dinyatakan 

tarikhnya. 3) Maktabah Al-Tarqi Al-Majdiyah Mekah, 

tahun 1329H. 

                                                 
اران إسدد م نان سلةددلم اللهلمددات سددااملا ن.يددا    دد   فثي ددم(، 2001وان محمددص يرددبد الله ددص      1

   1  ص14م الا لم  ر: خزا.م الفطا.يم  ج

Kepentingan Kitab Al-Yawaqit Wa Al-

Jawahir Fi ‘Uqubati Ahli Al-Kabair 

Kitab Al-Yawaqit Wa Al-Jawahir Fi ‘Uqubati 

Ahli Al-Kabair ini adalah sebuah kitab yang dianggap 

penting dalam masyarakat kita, kerana kitab ini telah 

digunakan dalam pengajaran di masjid-masjid dan 

madarasah pondok. Ia juga tersebar di kalangan 

masyarakat dan dicetak serta dijual di kedai-kedai buku 

secara meluas.  

Kepentingan kitab ini terserlah kerana di 

dalamnya dimuatkan sejumlah hadith yang dapat 

mendidik peribadi muslim yang taat dan patuh kepada 

perintah Allah SWT dan takut melakukan dosa dan 

kemungkaran. Hadith yang terkandung di dalamnya 

berbentuk amaran dan celaan ke atas sesiapa yang 

melakukan dosa-dosa besar dan maksiat kepada Allah 

SWT seperti meninggalkan solat, ancaman ke atas 

penzina, peliwat, minum arak, makan harta riba, derhaka 

kepada kedua ibu bapa dan lain-lain lagi. Dengan 

meneliti kepada amaran dan ancaman azab daripada 

hadith-hadith yang diutarakan pembaca boleh merasa 

gerund dan takut untuk melakukan dosa-dosa tersebut 

lalu menjauhinya dan kembali kepada Allah SWT. 

Kitab ini dianggap penting juga kerana di 

dalamnya dimuatkan hadith-hadith yang berkaitan 

dengan galakan agar melakukan suruhan Allah SWT. 

Kitab ini dapat mendidik pembaca supaya mereka 

sentiasa berusaha melakukan amalan ibadat dan 

kebajikan dengan itu ia dapat mendidik peribadi muslim 

menjadi insan soleh yang mencari keredhaan Allah 

SWT. Ini dapat dilihat seperti hadith berkaitan solat 

dalam bab pertama bermaksud “Sembahyang lima waktu 

adalah ia seperti sungai mengalir di hadapan pintu 

rumah salah seorang daripada kamu maka mandilah ia 

daripadanya pada tiap-tiap hari lima kali adakah 

tinggal lagi atasnya dakinya maka sembah sekalian 

sahabat tiada tinggal wahai Rasulullah SAW, maka 

sabdanya demikianlah sembahyang lima waktu itu 

menghapuskan ia akan segala dosa”2.   

Begitu juga dalam bab seterusnya seperti hadith 

dalam bab 7 bermaksud “Barang siapa sabar atas 

kematian satu anak daripada beberapa anaknya adalah 

baginya diberi Allah SWT pahala seperti Jabal Uhud 

dan barang siapa sabar atas kematian dua anaknya 

adalah baginya diberi oleh Allah SWT cahaya yang 

berjalan-jalan dihadapan mereka itu dan barang siapa 

sabar atas kematian tiga anaknya sesungguhnya telah 

ditutupkan oleh Allah pintu neraka dan barang siapa 

sabar atas kehilangan matanya maka adalah ia yang 

awal-awal melihat kepada zat Allah yang maha 

                                                 
2 Muhammad Ali Bin Abdul Rasyid (t.t) Patani. Al-Yawaqit Wa 

Al-Jawahir Fi ‘Uqubati Ahli Al-Kabair.Hlm 4.  

besar…”3. Ini adalah di antara contoh hadith galakan dan 

kegembiraan kepada mereka yang taat dan patuh kepada 

perintah Allah SWT. 

Kekurangan Kitab Al-Yawaqit Wa Al-

Jawahir Fi ‘Uqubati Ahli Al-Kabair  

Setelah meneliti kepada kelebihan yang ada 

pada kitab Al-Yawaqit Wa Al-Jawahir Fi ‘Uqubati Ahli 

Al-Kabair,  kini penulis cuba meneliti terhadap 

kekurangan-kekurangan yang ada padanya. 

Perkara yang jelas terhadap kekurangan kitab 

ini ialah pengarang tidak menyatakan sumber hadith. 

Sebagaimana yang dimaklumi bahawa setiap hadith yang 

dinyatakan di dalam kitab untuk berdalil atau berhujah 

dengannya perlu dinyatakan daripada mana hadith itu 

diambil umpamanya daripada Sahih Bukhari, Sahih 

Muslim, Sunan Tirmizi atau daripada sumber kitab-kitab 

hadith yang lain. Perkara ini penting kerana dibimbangi 

apa yang disandarkan kepada Rasulullah SAW samada 

percakapan, perbuatan, pengakuan dan sebagainya 

sebenarnya bukan yang datang daripada Rasulullah 

SAW oleh itu akibatnya ia telah menjerumuskan diri ke 

arah kemurkaan Allah SWT sebagaimana amaran yang 

dinyatakan dalam hadith mutawatir bermaksud “Barang 

siapa yang sengaja berdusta atas namaku, maka 

hendaklah dia menduduki tempat duduk di neraka” dan 

boleh membawanya kepada amalan-amalan bida’ah yang 

boleh menyesatkan. 

Merujuk kepada sejauh mana status hadith yang 

dikemukakan dalam kitab ini juga tidak diketahui, 

seperti sahih, dhoef, hasan dan maudu’. Pengarangnya 

tidak menjelaskan status hadith dan juga sanad-sanad 

hadith. 

Penyusunan dan teknik pengumpulan hadith 

dalam kitab ini tidak begitu tersusun yang boleh 

menyenangkan pembaca untuk membacanya dan 

menelitinya. Jika diteliti kepada kitab-kitab hadith yang 

biasa didapati di perpustakaan seperti sahih Al-Bukhari, 

sahih Muslim, Sunan Abu Daud dan lain-lain lagi dapat 

dilihat pengarangnya telah melakukan teknik 

penyusunan hadith yang boleh memudahkan pembaca 

membacanya dan menelitinya iaitu penyusunan bermula 

dengan nama Kitab di dalamnya dikumpulkan hadith 

yang berkaitan dan sesuai dengan kitab (tajuk) tersebut, 

selepas itu di bawahnya disusun mengikut nama Bab 

yang lebih kecil dan hadith-hadith itu diletakan 

nombornya satu persatu supaya mudah dicari. 

Dapat dilihat secara jelas juga iaitu bentuk 

tulisan yang kurang terang dan cetakan huruf yang 

kadang-kadang sukar untuk membacanya. Pengarang 

juga tidak menyatakan matan hadith dalam bahasa arab 

pada kebanyakan hadith yang dipaparkan. Jika 

                                                 
3 Ibid. Hlm 24. 

disertakan matan atau lafaz arab nescaya akan dapat 

memudahkan kepada pengkaji hadith jika sekiranya dia 

ingin mengkajinya termasuklah mentakhrijkannya, dan 

sekiranya pembaca kurang jelas maksud hadith yang 

dipaparkan itu sudah pasti lafaz arabnya akan dapat 

membantu dan memberi pedoman dalam 

mentakhrijkannya menerusi kitab-kitab hadith yang 

muktabar. 

Kajian hadith maudhu’ dalam Kitab Al-

Yawaqit Wa Al-Jawahir Fi ‘Uqubati Ahli Al-

Kabair  

Artikel ini akan memaparkan kajian hadith 

maudhu’ yang terdapat dalam kitab ini menjurus kepada 

bab pertama sahaja iaitu bab balasan ke atas sesiapa yang 

meninggalkan solat, ia adalah sebagai contoh kajian. 

Dalam mengkaji dan menilai sesuatu hadith ia tidak 

terlepas daripada menggunakan kaedah takhrij hadith 

sebagaimana yang ditetapkan oleh ulamak hadith. Dalam 

kajian ini juga penulis menggunakan kaedah ilmu takhrij 

hadith. 

Dalam kitab ini jumlah hadithnya lebih kurang 

87 hadith, daripada jumlah tersebut penulis mendapati 

beberapa hadith yang bertaraf sahih, hasan, dho’ef dan 

mawdu’. Contoh-contoh katogeri hadith tersebut adalah 

seperti berikut:- 

Contoh hadith sahih:- 

ما فرقوا بين المسلم والمنافق إلا بترك الصلاة فإن تركها جاحدا لوجوبها 

 كان كافرا

Bermaksud: Tiada beza antara orang islam dengan 

orang munafik melainkan orang yang meninggalkan 

sembahyang, maka apabila ditinggalkan dia kerana 

ingkar akan wajibnya maka adalah ia kafir yang nyata. 

 

Hadith ini telah diriwayatkan oleh Muslim dan 

Tirmizi dengan sedikit perbezaan  pada lafaznya namun 

ia tidak menjejaskan maksud hadith kitab ini.  

Iaitu hadith4  

    بين الرجل وبين الشرك والكفر ترك الصلاة 

Contoh Hadith- hadith Dhoeef:- 

Bermaksud: Sembahyang itu tiang agama barang siapa 

yang mendirikan dia maka sanya telah mendirikan 

agama dan barang siapa yang meninggalkannya seolah-

olah ia meruntuhkan agama. Menurut al-‘Ajluni hadith 

ini diriwayatkan oleh sebilangan ahli fekah5. Al-Sakhawi 

melapurkan dalam kitabnya bahawa hadith ini sanadnya 

adalah dhoef kerana ia diriwayatkan melalui ‘Ikrimah 

daripada Umar secara marfu’ dimana Hakim 

berpendapat I’krimah tidak mendengar hadith itu 

                                                 
4 Muslim, Tirmizi 
5 Ajluni. 1982. Kasyfu al-Khafa’. Juz 2, Hlm. 40. 

daripada Umar tetapi sebenarnya beliau mendengar 

daripada Ibn Umar6.  

Hadith ini diriwayatkan juga oleh al-Dailami 

dengan sanadnya daripada Ali daripada Nabi SAW 

dengan lafaz yang sedikit berbeza7. Zailai’ 

menghukumkan hadith Dailami ini sebagai dhoe’f 

kerana dalam sanadnya terdapat Al-Harith A’kwar beliau 

adalah lemah8. Al-Zubaidi sependapat dengan Al-A’jluni 

yang menyatakan hadith ini terdapat dalam kitab-kitab 

fekah Hanafiah dengan menambah lafaz dibahagian 

akhir hadith itu9. 

Ibn Salah telah menyatakan bahawa hadith ini 

tidak dapat dikesani, manakala Nawawi pula 

berpendapat hadith ini adalah mungkar dan batil10. 

 

Contoh Hadith-hadith Mawdu’ 

Hadith ini dalam kitab Alyawaqit berasal daripada 

Bahasa Melayu kemudian ditakhrijkan ke dalam Bahasa 

Arab seperti berikut:  

 

كم أن لا تتركوووووا روي أن رسوووووص ى اللهوووول  ى مليووووأ وسوووولم قوووواص  أواللهووووي

الصلاة  وبروا والودككم  ولا توواوا   لا تبوابوا   لا تولمووار جاركوع أو م ودا 

بتكليفووأ بمووا لا ك)وودر  لا كسووتنيبر  وأن بوور الوالوودكن ك.كوود فوو  البموور  وقوواص  

وى الاي خَلَ)نَِ  بيد قدُْرَتأِ  أن م دا كان ب)يع ممور  مكتووث ثولان سونوا   

دُ ى ممر  من  ثلان سنوا  إل  ثلاثين سنع وكان بارا للوالدكن ك.ك  

Dalam kitab Al-Yawaqit ditulis dalam Bahasa Melayu 

dengan tulisan jawi seperti berikut: 

Sabda Rasulullah SAW, Aku berwasiat akan kamu 

bahawa jangan kamu meninggalkan sembahyang, dan 

berbuat bakti bagi ibu bapa kamu, dan jangan kamu 

menyakiti akan sahaya kamu dengan perkara yang tiada 

kuasanya, kerana bahawasanya orang yang berbuat 

bakti kepada ibu bapanya itu bertambah2 panjang 

umurnya. Sabdanya demi tuhan yang menjadikan akan 

daku dengan tangan kudratNya bahawa adalah seorang 

hamba sungguhnya telah tinggalah daripada umurnya 

tiga tahun kemudian maka sembahnya berbuat bakti ia 

akan ibu bapanya maka dijadikan Allah Ta’ala akan 

umurnya yang tiga tahun itu tiga puluh tahun. 

Setelah dinilai kepada lafaz yang disebutkan ini 

jelas terkandung dalamnya dua perkara, perkara pertama 

ialah pesanan Nabi SAW agar jangan meninggalkan 

solat fardhu dan perlu ke atas seorang muslim itu 

melakukan kebaikan kepada ibubapa dan jangan 

menghina orang suruhan (hamba) dengan perkara yang 

tidak mampu dilakukannya. Perkara yang kedua pula 

ialah menunjukkan bahawa melakukan kebaikan kepada 

ibubapa boleh menambah umur, seumpamanya jika 

umur sesaorang itu telah ditetapkan berbaki tiga tahun 

                                                 
6 Al-Sakhawi. 1985. Maqasid al-Hasanah. Hlm 7. 
7 Al-Dailami. 1986. Juz2. Hlm 404. 
8 Al-Manawi. 1938. Juz 4. Hlm 248. 
9 Al-Zubaidi. t.t. Juz 3. Hlm 9. 
10 Al-Sakhawi. 1985.. Hlm 428. 

lalu dia membuat kebaikan kepada dua ibubapanya akan 

dipanjangkan umurnya dari tiga tahun kepada tiga puluh 

tahun. 

Penilaian Hadith 

Lafaz hadith seperti yang termaktub tidak dapat 

dijumpai dalam kitab hadith selepas dibuat kajian serta 

tiada padanya sanad. Tetapi terdapat lafaz yang berlainan 

yang hampir sama sudut maknanya, demikian itu dalam 

dua hadith. Hadith pertama berkaitan wasiat Nabi SAW 

dan hadith kedua ialah bertambah umur dengan sebab 

melakukan kebaikan. 

 

Hadith wasiat adalah seperti berikut: 

 "أوُاللهيكمْ بالصَّلاة  أوُاللهيكمْ بما ملكَتْ أكَْمانِكُمْ ثمَّ قضَ  منْدهَا"11 

Hadith ini dikeluarkan oleh Ibn Asakir dalam kitabnya 

Tarikh Baghdad, dalam sanadnya terdapat perawi 

bernama al-A’bbas bin Abdul Muttalib daripada Thabit 

al-Bunanyyu dia mungkar al-hadith tidak ada 

periwayatan daripadanya kecuali Abdul Aziz bin al-

Husain, berkata Ibn Ma’ain dia adalah dhai’f. Sementara 

Muslim pula berkata dia adalah dzahib al-hadith. Ibn 

A’diy pula berkata beliau adalah dhai’f dalam riwayat-

riwayatnya nyata.12  

Juga riwayat daripada al-Zuhri hadith-hadith 

masyahir dan hadith-hadith manakir. Adapun dalam 

riwayat al-Fawaid al-Syahir bi al-Ghilaniyat, bab 

majlisu  al-Aakhar sanadnya adalah dhaif kerana 

padanya terdapat Suwaid dia adalah majhul.13  

Sementara hadith yang kedua pula ialah 

kebaikan atau kebajikan boleh menambah akan umurnya. 

Dalam isu ini secara umumnya terdapat lafaz 

periwayatan yang berbeza-beza seperti berikut:- 

Lafaz pertama ialah:   

 "لاكرد ال)در إلا بالدماء ولا ك.كد ف  البمر إلا ال ر"  

Hadith dengan lafaz ini diriwayatkan oleh sekumpulan 

ashab kitab-kitab hadith14 

Sanadnya adalah sahih. Apa yang dimaksudkan tiada 

penambahan pada umur kecuali pada kebaikan seperti 

                                                 

  بد  القاسدع اللهلدد  بد  بةد  إبدد  اللهةدام   1996م(  تار ددم  ص  دم ن شدمح  تحقيددمح محدل الددص      11
   ؛275  ص36الفك   ج سعيص اللهم   بدوت: نار

  627  ص2ج يزان الإاللهتصال  شمس الص   الذهبي   12
  247  ص2الم جع .فةه  ج 13
؛ والحدامع 116  ص2متاب ال قداقمح  جيرحيح إب  ب ان  الله ت الص   بل ان الفارس  إب  ب ان   14

؛ محمددص بدد  670  ص1تدداب الددصاللهات والتك ددد والتجليدد   جمالمةددتصرع اللهلددص الينددحيح   ال يةدداب ر   
 ةد ص  حمدص ؛ و حمص بد  ب  د   200  ص4متاب القصر  ج  س   التر ذ  اللهيةص ب  س رة التر ذ   

  4ج  شدددددك  ا  ر ؛ و بددددد جعف  الطحددددداو   299  ص16متددددداب  ةددددد ص ا .يندددددار  ج  بددددد  ب  ددددد  
متدداب الددل والينددلم  بدددوت: المكت ددم شدد ا الةدد م م(، 1983؛ والحةدد  بدد   ةددع ن ال بدد    169ص

     6  ص13الإس     ج

dalam hadith yang diriwayatkan oleh Ibn Abi Hatem 

menerusi kitabnya I’lal al-Hadith.15 
Lafaz yang kedua adalah: 

يِ  والووداماءِ كوَورُدا  "بوِورا الوالوودكَنِ  ِْ ُْ موون الوور ك.كوودُ فوو  البمُُوور  والكوواثُ كوونْ)

 ال)ضاءَ"  

Hadith ini telah dikeluarkan oleh Ibn A’diy dalam 

kitabnya al-Kamil fi al-Dhu’afa al-Rijal dan Abu al-

Syeikh al-Asbahani dalam kitabnya al-Fawaid daripada 

Abi Hurairah.16  

Telah berkata Ibn A’diy bahawa hadith ini 

dengan sanad ini mungkar, serta Khalid bin Ismail al-

Makhzumi ini adalah bukan yang disebutkan dalam 

hadith, keseluruhan hadithnya adalah seperti ini, ternyata 

ianya adalah dalam senarai hadith maudhu’ 

keseluruhannya.17  

Berkata al-Dazahabi bahawa al-Makhzubi nama 

sebenarnya Khalid bin Ismail al-Makhzumi al-Madini 

dia dituduh pembohong, berkata Ibn A’diy: Dia seorang 

pemalsu hadith, berkata Ibn Hibban: Tidak boleh diambil 

hujjah dengannya.18 

Sementara daripada sanad Abi al-Syeikh al-

Asbahani dalam kitab al-Fawaid ia adalah dhoef yang 

bersangatan kerana pada sanadnya terdapat perawi 

bernama Uthman bin Abdul Rahman al-Waqasi dia 

seorang matruk al-hadith, telah berkata Yahya bin Mai’n 

hadithnya tidak dituliskan dia juga seorang pendusta, 

telah berkata Ibn Hibban: Dia meriwayatkan daripada 

perawi thiqah tentang maudhuaat tidak harus mengambil 

hujah dengannya.Albani menghukumkannya sebagai -l19 

maudhu’ dengan sebab al-Waqasi.20  

Lafaz yang ketiga ialah seperti berikut: 

 

" كُ.كدُ ف  البمُْر"إسِ اغ الوُضوءِ     

 

Hadith ini telah diriwayatkan oleh Ibn Abi Hatim dalam 

kitabnya I’lalul al-Hadith daripada Anas bin Malik ini 

adalah bukan hadith yang sahih.21  

Lafaz yang keempat adalah: 

 

خَوانِ مَل  مدِكنتَيْن بلفظ ما فيأ قصع ف  بنِ  إسْرائيلَ مَلَكانِ أَ   

 

                                                 
  1القاه ة:  كت م المثنى  جاللهل  الحص ث  هد(، 1343 ب  محمص الله ص ال حم  ال از  الحافظ   15
  52ص
بددوت: نار الفكد   الكا د    عدعفات ال جدال   م(،1988 ب   حمدص الله دص   بد  اللهدص  اني جدا    16
   43  ص3ج
  43  ص3ج الم جع .فةه  17

18  
  اله ددص: سلددس ناقدد ة المعددار   تهددذ ل التجددذ لهددد(، 1326شددجاب الددص   بدد  بادد  العةددق     19
  133  ص7ج
  622  ص3ج سلةلم ا بان ث الضعيفم والم ع اللهم محمص ناير  الص   ا ل ا    20
  52  ص1ج اللهل  الحص ث  ب  محمص الله ص ال حم  ال از  الحافظ   21

Yang dikeluarkan oleh al-Khatib al-Baghdadi dalam 

Tarikh Baghdad, Ibn Asakir dalam Tarikh Dimashq, Ibn 

al-Jawzi dalam al-Muntazim fi Tarikh al-Umam dan 

dalam Bir wa al-Silah, dalam semua jalur sanadnya 

perawi bernama Abdul Somad bin Ali daripada Abdullah 

bin Abbas, daripada Nabi SAW. 

 

من النَّ ِ  اللهلَّ  اللََّّ مليْأِ وسلامَ  أنأُ كان ف  بن  إسرائيلَ ملَكانِ أخَووانِ ملو  

ا برَحِموأِ  موادلاى ملو  رمِ  يَّتوأ  وكوان اَخَورُ ماق وا مدكنتَيْن  وكان أحودهُما بوَر 

ا مل  رميَّتأِ  وكان فو  مَصْورهِما ن و أ فوىوْح  ىُ تبوال  إلو   برَحِمأ  جائرى

ِ  أناأ قد ب)  من مُمْر هواا ال واراِ ثولانُ سونينَ  وبِ)و  مون ممْور هواا  الك الن  ا

 ِ   قواص  فوىخْ رَ الن و ع رمِيَّوعَ هواا ورمِياوعَ هواا  فوىحْ.نَ الوكَ ثلاثوون سونعى البوايا

هواِ   رمِيَّع البادصِ وأحَْ.ن الك رمِيَّعَ الجائرِ قاص  ففرَّ  قوا بين الأطَْفواص والأمَُّ

َ أنْ كمَُووتاِبهمْ  وونْراءِ كوَودمون اللََّّ وترَكوووا النابووااَ والشَّووراثَ  وخرَجوووا إلوو  الصَّ

ُ إلوو  الووك  بالبووادصِ  وأنْ كُ.كوولَ موونهم أمَْوورَ الجووائِر  فىقَوواموا ثلاثىووا  فووىوَْح  اللََّّ

ِ  أنْ أخَ ِرْ مِ ادي أناِ  قدْ رَحِمْتهُمْ وأجَ ْ  تُ دمُاءَهم  فجبلَْوتُ موا بِ)و  مِون الن  ا

مُمْوور هوواا ال وواراِ لووالك الجووائرِ  ومووا بِ)ووَ  موون مُمْوورِ الجووائرِ لهوواا ال وواراِ قوواص  

فرجَبوووا إلوو  بيُوووتهِمْ  وموواَ  البووايع لتمووااِ ثوَولانِ سوونينَ  وبِ)وو  البووادِصُ فوويهمْ 

ُ  وَمََ﴿  ثلَاثينَ سنعى  ثومَّ تولا رسووص اللََّّ اللهول  اللََّّ مليْوأ وسولام َ َ م مُعمََّ ُُ من َ ا يعُمََّ

  ُ  ََ ن يَ ن َّ    ََ َِ رََِ ََ ََال  ينعَّ ََ ن نَ ٍََ إن نُ ن ينلا تن ََ ََ م رُمُ ََقمصَُ  من الَتفووتَ  "  ثوُوما ﴾ وَلا يُ

نْ إخْوتكََ وبنَو  مموك  دٍ  ف)اص  كا أبا م دِ اللََّّ حَداِ المَنْصورُ إل  جبفرِ بْن منما

ٍ  منِ الن  ا اللهلا  اللََّّ مليَْأ وسلامَ ف  ال ِراِ 22    بنَدكثِ أميرِ المومنين مل ا

 

Sanad ini hukumnya dhoif yang bersangatan kerana pada 

sanadnya perawi Abdul Somad bin Ali kerana dia dhoif 

hadith, sebagaimana dinukil oleh Ibn Hajar dalam lisan 

al-mizan pendapat Abu Jaafar Al-Uqaily bahawa 

hadithnya ghairu mahfuz.23  

Seterusnya hadith kelima adalah seperti berikut: 

 ُ ُ منوأُ  قواص  سومبْتُ رسووصَ اللََّّ اللهولَّ  اللََّّ حدكث من أنسِ بْن مالكٍ رضَ  اللََّّ

قوأِ  أوْ كنُْسَوى لوَأُ فو  أثَورِِ    ِْ ََ لوَأُ فو  ر مليْأِ وسلَّمَ  ك)وُوصُ  "مَونْ سَورَّ ُ أنْ كُْ سَو

أُ"  وهو حدكث اللهنيح أخرجأ ال خاري ف  اللهنينأ ف  كتواث فلَْيصِلْ رحِمَ 

ال يوع باث من أحب ال سَ ف  الرِي  ومسولم فو  اللهونينأ فو  كتواث ال ور 

باث اللهلع الرحم  وأبو داود ف  سوننأ فو  كتواث ال.كواة بواث اللهولع الورحم24  

ومبن  هاا النودكث كموا ن)ول إبون حجور قووص البلمواء فيوأ "مبنو  ال سوَ فو  

أ وفوو  البموور حصوووص ال)وووة فوو  الجسوود  لأن اللهوولع أقاربووأ الوورِي ال ركووع فيوو

اللهدقع والصدقع ترب  الماص وت.كد فيأ فينمو بهوا وك.كوو  لأن رِي اسنسوان 

ككتب وهو ف  بنن أمأ فلالك احتوي  إلو  هواا التىوكول  أو المبنو  أنوأ ككتوب 

م)يوودا بشوورط كووىن ك)وواص إن واللهوول رحمووأ فلووأ كوواا وإلا فكوواا  أو المبنوو  ب)وواء 

 اكر  الجميل ببد المو "25    

 

                                                 
تار ددم ؛ وإبدد  اللهةددام    386  ص1ج تار ددم ال بددصان الخطيددل ال بددصان    بدد بك   حمددص بدد  اللهلدد   22

   ؛243  ص36  جن شمح
  370  ص4جلةان الميزان  شجاب الص   إب  با  العةق      23
متاب ال ي ع  باب  د   بدل ال ةد      يرحيح ال خار  م(، 2000محمص ب  إسمااللهي  ال خار    24

يرددددحيح م( 2004 ةددددلع بدددد  الحادددداج ال يةدددداب ر   ؛ 381  ص4الدددد زل  الدددد ال: نار الةدددد م  ج
؛  بددد  ناون سدددليمان بددد  320  ص16متددداب الدددل  باب يردددلم الددد بع  بددددوت: نار المع فدددم  ج ةدددلع  

تحقيدددمح محمدددص محدد  الدددص    متددداب الزمدداة  باب يردددلم الددد بع   سدد      ناون ا شددعث  بدددصون التدددار م(، 
    132  ص 2بدوت: المكت م العين  م  ج 

الد ال: نار  فدتح ال دار  شد ا يردحيح ال خدار  م(، 2000   إبد  باد  العةدق    شجاب الدص 25
  382  ص 4الة م  ج 

Bukti kepalsuan hadith 

Hadith ini dari pelbagai ayat dan uslub. 

Sebahagiannya adalah tidak ada asalnya, lafaz hadith 

sebagaimana dalam kitab tiada asalnya dan tiada 

sanadnya. Pada hakikatnya bahawa umur sesaorang tidak 

diketahui tempohnya, ia termaktub pada azali lagi. Allah 

tidak melewatkan dan tidak menangguhkan walau sesaat 

pun. Sebagaimana firman Allah SWT. 

ُ خَ يِور  بِمَوا تبَْمَلوُونَ  ُ نَفْسىا إِااَ جَاء أجََلهَُا وَاللََّّ رَ اللََّّ   63المنواف)ون   ""وَلَن كوَُخاِ

11   

Maksudnya: Dan (ingatlah), Allah tidak sekali-kali akan 

melambatkan kematian seseorang (atau sesuatu yang 

bernyawa) apabila sampai ajalnya dan Allah Amat 

Mendalam PengetahuanNya mengenai segala yang kamu 

kerjakan. 

Kesimpulan 

Kitab al-Yawaqit wa al-Jawahir fi 'Uqubah Ahli 

al-Kabair, yang dikarang oleh Muhammad Ali Bin 

Abdul Rasyid Bin Abdullah al-Jawi al-Qadhi al-

Sambawi ditulis sekitar kurun ke 19 Masihi. Kitab ini 

penting dan telah digunakan secara meluas sebagai 

bahan pembelajaran samada di masjid-masjid dan di 

sekolah-sekolah pondak. Ia mengandungi hadith-hadith 

yang berbentuk galakan melakukan kebaikan dan amaran 

daripada kejahatan, terdiri 12 bab, dalamnya ada yang 

sahih, hasan, dhaif dan maudu'.  jumlah keseluruhan 

hadith adalah 87 hadith, hadith maudu’sebanyak 32 

hadith. Perkembangan kegiatan penulisan berlaku 

dengan pesat terutama pada kurun ke 18 dan seterusnya, 

termasuk ilmu-ilmu seperti tasawuf, fiqh, hadith, tafsir, 

tajwid, tauhid, akhlak, faraid dan sebagainya, ia dikenali 

sebagai kitab kuning tersebar di seluruh Alam Melayu 

seperti Pattani, Acheh, Kelantan, Johor, Terengganu, 

Berunai, Kalimantan dan sebagainya.Umpamanya kitab 

Al-Mawahib Al-Makkiyah Fi Tajwid Al-Adabiyah oleh 

Al-Syaikh Abdul Qadir Bin Abdul Rahman Al-Fatani, 

kitab Kasyfu Al-Ghummah oleh Al-Syaikh Daud Bin 

Abdullah Al-Fatani, kitab Tanbih Al-Ghafilin oleh Al-

Syaikh Abdullah Bin Abdul Mubin, kitab ‘Aqidah Al-

Najin Fi ‘Ilmi Usul Al-Din oleh Al-Syaikh Zainul Abidin 

Bin Muhammad Al-Fatani, kitab Al-Jawhar Al-Mawhub 

Wa Munabbihat Al-Qulub oleh Al-Syaikh Ali Kutan, 

kitab  Miftah Al-Jannah Fi Ilmi Usul Al-Din oleh Al-

Syaikh Muhammad Taib Ibn Mas’ud Al-Banjari dan 

lain-lain lagi. 

Kitab Al-Yawaqit Wa Al-Jawahir Fi ‘Uqubati 

Ahli Al-Kabair ini adalah penting dalam masyarakat kita,   

kerana di dalamnya dimuatkan sejumlah hadith yang 

dapat mendidik peribadi muslim yang taat dan patuh 

kepada perintah Allah SWT dan takut melakukan dosa. 

Hadithnya berbentuk amaran dan celaan ke atas sesiapa 

yang melakukan maksiat kepada Allah SWT seperti 

meninggalkan solat, ancaman ke atas penzina, peliwat, 

minum arak, makan harta riba, derhaka kepada kedua ibu 

bapa dan lain-lain lagi. Juga hadith-hadith berkaitan 

galakan agar melakukan suruhan Allah SWT, mendidik 

pembaca supaya mereka sentiasa berusaha melakukan 

amalan ibadat dan kebajikan dengan itu ia dapat 

mendidik peribadi muslim menjadi insan soleh yang 

mencari keredhaan Allah SWT. Namun  terhadap juga 

kekurangan-kekurangan padanya iaitu tidak menyatakan 

sumber hadith umpamanya daripada Sahih Bukhari, 

Sahih Muslim, Sunan Tirmizi atau kitab-kitab hadith 

yang lain. Juga tidak ada status hadith seperti sahih, 

dhoef, hasan dan maudu’. Contoh hadith Mawdu’: Sabda 

Rasulullah SAW, Aku berwasiat akan kamu bahawa 

jangan kamu meninggalkan sembahyang, dan berbuat 

bakti bagi ibu bapa kamu, dan jangan kamu menyakiti 

akan sahaya kamu dengan perkara yang tiada kuasanya, 

kerana bahawasanya orang yang berbuat bakti kepada 

ibu bapanya itu bertambah2 panjang umurnya. 

Sabdanya demi tuhan yang menjadikan akan daku 

dengan tangan kudratNya bahawa adalah seorang 

hamba sungguhnya telah tinggalah daripada umurnya 

tiga tahun kemudian maka sembahnya berbuat bakti ia 

akan ibu bapanya maka dijadikan Allah Ta’ala akan 

umurnya yang tiga tahun itu tiga puluh tahun. 

Lafaz hadith seperti yang termaktub tidak dapat 

dijumpai dalam kitab hadith tetapi terdapat lafaz yang 

berlainan yang hampir sama sudut maknanya, demikian 

itu dalam dua hadith. Hadith pertama berkaitan wasiat 

Nabi SAW dan hadith kedua ialah bertambah umur 

dengan sebab melakukan kebaikan. 

